
Алғы сөз 

    Курстың мазмұны: «Тәрбие және жастарды әлеуметтендіру мәселелері» пәнінің   мазмұны студенттердің әлеуметтік-педагогикалық үдеріс, жастарды әлеуметтендірудің заңдылықтары, қазіргі қоғамда жастарды әлеуметтендіру  ерекшеліктері, тұлғаға әлеуметанушылық амал тұрғысынан келу, әлеуметтену үдерісі барысында олардың  қалыптасу факторлары    туралы  ғылыми-педагогикалық білімдерін  толықтыруға,  әлеуметтік тәрбие мен мінез-құлықтарын қалыптастыруға бағытталған.  Аталмыш курста студенттер әлеуметтік тәрбие,  тұлғаның әлеуметтік типологиясы,  тұлғаны әлеуметтендірудің ғылыми-теориялық негіздерімен  танысады. Сонымен қатар аталған курстың мазмұнын меңгеру  барысында студенттер  әлеуметтік  талдаудың негіздерін, зерттеу әдістемелерін игеру арқылы  шығармашылық және жобалаушылық әрекеттері мен кәсіби мәдениеттері қалыптасады. 
Курстың мақсаты – Студенттерге жастарды  әлеуметтендіру теориясын, қазіргі амалдары, жоспарлау, талдау және бағалау әдістемелерін меңгерту, жастарды әлеуметтендіруде социумның педагогикалық мүмкіндіктерін кіріктіру жолдарын кәсіби әрекетінде қолдана білу біліктерін  дамыту.
Міндеттері:
· Тұлға тәрбиесі мен  әлеуметтік дамуының, әлеуметтенуінің ғылыми әдіснамалық негіздері, түйінді ұғымдары, тұлғаның әлеуметтену үдерісінің қоғамдағы ролі  мен маңызы туралы жүйелі түсініктерін  қалыптастыру;
· Жастарды әлеуметтендірудің қазіргі мәселелері, амалдары, технологиялары
     туралы білімдерді меңгеруіне жағдай туғызу;
· Әлеуметтендіру теориясы мен практикасын ұштастыруды үйрету;
· Курс мәселесі бойынша  алған  теориялық білімдерін  тәжірибеде қолдана білу, зерттеушілік, жобалаушылық      құзіреттіліктерін  қалыптастыру.

Студентте қалыптасатын құзыреттіліктер:
курсты игеру барысында студент білуі тиіс:
-жастардың әлеуметтік тәрбиесі және  әлеуметтендірудің өзекті мәселелері мен қазіргі амалдарын; 
- тұлға теориясын, тұлғаның әлеуметтік типологиясы  мен әлеуметтік-демографиялық топ ретінде жастар категориясының өзіндік ерекшеліктерін;
-  әлеуметтік-педагогикалық зерттеулердің ерекшеліктерін.
-жастарды әлеуметтендірудегі отандық және шет елдік озық тәжірибелерді.   
студент бойында қалыптасатын дағдылар:

-педагогикалық жағдаяттарды жобалау және болжам жасау;
-әлеуметтік –педагогикалық құбылыстарға талдау жасау;
-тұлғаның әлеуметтік дамуын диагностикалау және мониторинг жүргізу; 

- әлеуметтендіру үдерісінде әдістемелік көмек көрсету;
-тәрбие  субъектілерімен ынтымақтастық орнату дағдыларын игеру, диалогтық қарым-қатынас жасау;
-тәрбиелеуші және әлеуметтендіруші орта құра білу. 

